
enapakah bahasa
Melayu atau bahasa
- kebangsaan selalu
dikambinghitamkan
dan dijadikan mang-
sa apabila kita gagal melonjakkan
ekonomi atau pendidikan? Seolah-
olah bahasa Inggerisituialah kunci
emas utama untuk mencapai
sekalian kecemerlangan?”

Soalan yang dilontarkan Sas-
terawan Negara (SN), Datuk Dr
Baharudin Zainal atau lebih
dikenali sebagai Baha Zain ketika
membuka Baca Puisi Persatuan
Penulis Nasional Malaysia (PENA)-
Institut Terjemahan & Buku
Malaysia (ITBM)-Dewan Bahasa

dan Pustaka (DBP) itu sangat

menggetarkan jiwa.

Justeru, adanya usaha untuk
membuka laluan kembali ke-
pada agenda Pengajaran dan
Pembelajaran Sains dan Mate-
matik dalam Bahasa Inggeris
(PPSMI), meledakkan kemarahan
Baha Zain, penyair dan dek-
lamator pada acara yang ber:
langsung di Rumah PENA, Kuala
Lumpur, baru-baru ini, yang
disampaikan dalam puisi yang
dilantunkan.

Bertepatan pula dengan sam-
butan Bulan Bahasa Kebangsaan
(BBK) yang berlangsung sejak awal
September hingga Disember nanti,
ternyata usaha itu dilihat sebagai
pengkhianatan yang sangat besar

terhadap bahasa Melayu dan
Perlembagaan.

Baha Zain menegaskan isu
bahasa Melayu bukan isu politik,
pendidikan dan pembangunan
ekonomi saja, sebaliknya berkaitan

dengan sejarah, kebudayaan serta

keperibadian bangsa.

Semangat dan keresahan Baha
Zain turut dikongsi oleh Presiden
PENA, Dr Mohamad Saleeh Ra-
hamad; Pengarah Urusan ITBM,
Mohd Khir Ngadiron dan Ketua
Editor Bahagian Majalah DBP
merangkap Pengerusi Sambutan
BBK 2015, Azmi Ibrahim yang
mewakili Ketua Pengarahnya,
Datuk Dr Awang Sariyan.

Amuk Melayu tidak patah
Dimulakan dengan Mohamad
Saleeh yang sesudah ucapan aluan
langsung membacakan puisi yang
cukup jelas mesejnya, Senandika
Orang Kecil yang dipetik daripada
buku Nyala Api dalam Dada. :

Sekali ini amuk Melayu tidak
akan patah

selagi kata kami dianggap
sampah

dan berlakulah akhirnya

malu Melayu dibuang ke jurang

sopan Melayu dipinggirkan ke
hulu. '

Wahai pemegang kuasa
begitukah langkah yang dicart -
setelah berkobar kata, bernyala
amarah
barulah
didengari?
Sebelum bahasa dikafankan

senandika kami

Mohd Khir kemudiannya
menyambung dengan puisi Ba-
hasa Jiwa Bangsa sebelum Naib
Presiden PENA, Amiruddin
Md Ali Hanafiah dengan nada
yang lebih keras membacakan
puisi Maruah Bangsa, meng-
hangatkan lagi acara malam
itu.

Ini bahasa kita,

milik bangsa

satu bahasa, satu negara
bahasa Perlembagaan kita
yang tidak reti bahasa

lebih baik dikafan

sebelum bahasa dikafankan.

Azmi meskipun tampil dengan
nada yang lembut, kritikan
tetap sinis lewat puisi penyair
Singapura, Suratman Markasan,
iaitu Y , memang tepat menyindir
pejuang PPSMIL.

Malam puisi PENA itu turut
diserikan dengan deklamasi
puisi oleh dua deklamator cilik,
Aliya Najwa Badrol Hisham
dan Ain Nadia Mohd Nazri
serta barisan pengarang dan
penggiat seni tanah air termasuk
Ahmad Sarju, Dr Victor Pogadev,
Khalid Salleh dan Kamal Syukri
Abdullah Sani.

Acara puisi yang turut me-

nampilkan persembahan pelajar -~

Universiti Putra Malaysia (UPM)
dan Siti Nurbaya Abu Hassan
itu, hampir semuanya memilih
saJak yang berkongsi semangat
juang yang sama dengan Baha
Zain.

Pelajar UPM membuat persembahan pada Malam Baca Puisi di R

an =
umah PENA, baru-baru ini.

